
	ՀՀ ֆինանսների նախարարություն

09.12.2016թ.,    թիվ 01/11-1/27359-16
	1. Նկատի ունենալով, որ ՀՀ կառավարության 2015 թվականի հունվարի 22-ի նիստի N 2 արձանագրային որոշմամբ հավանության արժանացած «Հայեցակարգերի, ռազմավարությունների, ծրագրերի կազմման մեթոդական ուղեցույց»-ի (այսուհետ՝ Ուղեցույց) 4-րդ գլխի 13-րդ կետի 4-րդ ենթակետի համաձայն՝ ծրագրում նշվում է նաև ֆինանսավորման աղբյուրը (առկայության դեպքում), առաջարկում ենք Նախագծով հաստատված հավելվածը (այսուհետ՝ Հավելված) լրացնել «Ֆինանսավորման աղբյուրը» վերտառությամբ նոր սյունակով:
	Չի ընդունվել:
	       ՀՀ կառավարության 2015 թվականի հունվարի 22-ի նիստի N 2 արձանագրային որոշմամբ հավանության արժանացած «Հայեցակարգերի, ռազմավարությունների, ծրագրերի կազմման մեթոդական ուղեցույց»-ի (այսուհետ՝ Ուղեցույց) 4-րդ գլխի 13-րդ կետի 4-րդ ենթակետով սահմանված ծրագրում ֆինանսավորման աղբյուրը նշելը ոչ թե իմպերատիվ պայման է այլ դիսպոզիտիվ:
Ուստիև «Ֆինանսավորման աղբյուրը» վերտառությամբ նոր սյունակի ավելացման անհրաժեշտությունը բացակայում է:

	
	
	2. Ուղեցույցի 4-րդ գլխի 13-րդ կետի 5-րդ ենթակետի համաձայն՝ ծրագրում նշվում է նաև յուրաքանչյուր միջոցառման համար անհրաժեշտ ֆինանսական միջոցների չափը` կից հաշվարկ-հիմնավորումներով (հայտնի լինելու դեպքում): Այս կապակցությամբ հարկ է նշել, որ թեև ըստ Նախագծին կից ներկայացված տեղեկանքի՝ դրա ընդունմամբ պետական և համայնքների բյուջեներում եկամուտների և ծախսերի էական ավելացում կամ նվազեցում չի առաջանա, այնուամենայնիվ Հավելվածի աղյուսակում նշված որոշ միջոցառումներ կարող են առաջացնել ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն (ֆինանսական գնահատական չի ներկայացվել): Մասնավորապես՝ խոսքը գնում է Հավելվածի 1-ին կետով, 2.1 կետի 2-րդ ենթակետով, 2.2 կետով, 3.1 կետի 2-րդ ենթակետով, 3.6 կետով, 3.8 կետով, 3.10 կետով և 4-րդ կետով նախատեսվող միջոցառումների մասին, որոնց նպատակով միջոցներ նախատեսված չեն ինչպես ՀՀ Ազգային ժողով ներկայացված ՀՀ 2017 թվականի պետական բյուջեի նախագծով, այնպես էլ ՀՀ 2017-2019 թվականների պետական միջնաժամկետ ծախսերի ծրագրով:

Հաշվի առնելով վերոգրյալը, ինչպես նաև այն հանգամանքը, որ տնտեսության զարգացման 2017 թվականի կանխատեսվող մակրոտնտեսական ցուցանիշները հիմք են տալիս ենթադրելու, որ առկա են պետական բյուջեի մուտքերի ապահովման ռիսկեր, ինչն իր հերթին ռիսկային է դարձնում նույնիսկ նախատեսված ծախսերի ամբողջությամբ և ժամանակին ֆինանսավորման հնարավորությունը, կարծում ենք, որ նման պայմաններում պետական բյուջեով նոր ծախսերի նախատեսումը նպատակահարմար չէ:
	Ընդունվել է ի գիտություն:
	Միևնույն ժամանակ կարևորելով ֆինանսական աղբյուրների և  չափերի վերաբերյալ տեղեկատվությունը` հարկ է նշել, որ ֆինանսավորումը նախատեսվում է իրականացնել միջազգային դոնոր կազմակերպությունների կամ համալսարանների կողմից:




